
ԱՄՓՈՓԱԹԵՐԹ
ՎԱՐՉԱՊԵՏԻ ԱՇԽԱՏԱԿԱԶՄԻ ՖԻՆԱՆՍԱՏՆՏԵՍԱԳԻՏԱԿԱՆ, ԻՐԱՎԱԲԱՆԱԿԱՆ, ՊԵՏԱԻՐԱՎԱԿԱՆ ՎԱՐՉՈՒԹՅԱՆ 
ԵՎ ԳՈՐԾԵՐԻ ԿԱՌԱՎԱՐՉՈՒԹՅԱՆ ՎԱՐՉՈՒԹՅՈՒՆՆԵՐԻ ԵԶՐԱԿԱՑՈՒԹՅՈՒՆՆԵՐԻ ՎԵՐԱԲԵՐՅԱԼ

	1. Վարչապետի աշխատակազմի իրավաբանական վարչություն

	18.11.2025թ.

	
	N 02/16.5/37414-2025

	Նախագծի 1-ին հոդվածով նախատեսվում է, որ  գնման գործընթացի շրջանակներում պատվիրատուի և գնահատող հանձնաժողովի գործողությունների և որոշումների բողոքարկումը չի կասեցնում գնման գործընթացը, եթե տվյալ գործընթացի հրավերը պարունակել է տեղեկություն գործընթացը հանրային կամ պաշտպանության և ազգային անվտանգության շահերի ապահովման նպատակով կազմակերպված լինելու մասին: Գտնում ենք, որ նշված ձևակերպումները գործնականում հանգեցնելու են բազմաթիվ խնդիրների, քանի որ այդ հասկացությունների (հանրային շահ, պաշտպանության կամ ազգային անվտանգության շահ) բովանդակությունը չափազանց գնահատողական է:
Բացի այդ, պարզ չէ նաև, թե ինչ իրավական հետևանքներ են առաջանալու այն դեպքում, երբ, օրինակ բողոքարկման դեպքում գնման ընթացակարգը չկասեցվի, արդյունքում՝ գնումը կատարվի, սակայն դատական քննության արդյունքում գնման ընթացակարգը անվավեր ճանաչվի:
	Ընդունվել է ի գիտություն: «հանրային», «պաշտպանության և «ազգային անվտանգության» շահերի ձևակերպումներն ունեն որոշ գնահատողական բաղադրիչ, սակայն գնումների համակարգում նման գնահատողականության առկայությունը նորմալ և օբյեկտիվորեն անհրաժեշտ երևույթ է։ Գնման գործընթացում բազմաթիվ ինստիտուտներ կիրառվում են հենց գնահատողական ճկունության շնորհիվ՝ հնարավորություն տալով պատվիրատուին արձագանքել իրական, հաճախ արագ փոփոխվող հանգամանքներին (օրինակ՝ հրատապ ընթացակարգեր, որակավորման պահանջների ճշգրտում, ապահովման չափերի որոշում և այլնի կիրառություն)։
Նախագծով առաջարկվող լուծումը չի ընդլայնում վերոնշյալ հասկացությունների սահմանները և չի ստեղծում դրանց կամայական կիրառման հիմք։ Այն պարզապես հստակեցնում է, թե ինչ իրավիճակներում է պատվիրատուն օբյեկտիվորեն ունենում ժամանակային և ընթացակարգային ճկունության կարիք։ Այլ կերպ՝ գնահատողականությունը այստեղ չի վերածվում սուբյեկտիվ կամ անհիմն որոշումների, իսկ հրավերի մակարդակում այդ շահերի նշումը, հակառակը, ապահովում է ավելի մեծ թափանցիկություն և կանխատեսելիություն։
Կարգավորման առաջարկվող լուծումն իրականում ավելի հստակ է, քան գործող իրավակարգավորումը, քանի որ սահմանում է բաց և վերահսկելի մեխանիզմ՝ նվազեցնելով հնարավոր սխալ մեկնաբանությունների կամ ոչ միանշանակ կիրառության ռիսկերը։
Միաժամանակ, նախագիծը լիազորում է Կառավարությանը՝ անհրաժեշտության դեպքում սահմանելու լրացուցիչ պայմաններ կամ սահմանափակումներ՝ այդ տեղեկատվության հրավերներում ներառման կարգը կարգավորելու համար։ Սա նշանակում է, որ եթե գործնականում արձանագրվեն իրավասության չարաշահման դեպքեր, Կառավարությունը կարող է սահմանել լրացուցիչ հակակշիռներ, այդ թվում՝ հրավերներում պարտադիր հիմնավորումների ներկայացման պահանջ։
Միաժամանակ անհրաժեշտ է նշել, որ առաջարկվող մեխանիզմի կիրառման պարագայում բողոքարկման առարկա է դառնում վնասների փոխհատուցման պահանջը, ինչը նույնպես սահմանում է պատասխանատվության և վերահսկողության հստակ շրջանակ։

	
2. Վարչապետի աշխատակազմի պետաիրավական վարչություն
	18.11.2025թ.

	
	N 02/16.5/37414-2025

	Նախագծի 1-ին հոդվածով առաջարկվում է նախատեսել, որ գնման գործընթացի շրջանակներում պատվիրատուի և գնահատող հանձնաժողովի գործողությունների (անգործության) և որոշումների բողոքարկումը չի կասեցնելու գնման գործընթացը, եթե տվյալ գործընթացի հրավերը պարունակել է տեղեկություն գործընթացը հանրային կամ պաշտպանության և ազգային անվտանգության շահերի ապահովման նպատակով կազմակերպված լինելու մասին: Այսպիսով, ստացվում է, որ գնման գործընթացը չկասեցնելը, ըստ էության, պայմանավորվելու է ընդամենը թվարկված հանգամանքների մասին տեղեկության նշման առկայությամբ՝ առանց այդպիսի հանգամանքների իրական առկայության ստուգման կառուցակարգեր նախատեսելու, որպիսի մոտեցումը, մեր գնահատմամբ, խնդրահարույց է:
Չնայած այն հանգամանքին, որ օրենքը Կառավարությանը  պատվիրակել է հրավերում համապատասխան տեղեկությունը ներառելու սահմանափակումներ և պայմաններ սահմանելու իրավասությունը, այնուամենայնիվ, պետք է նկատել, որ նախ նշված լիազորությունը՝ նախագծային ձևակերպման («կարող է» բառի զուգորդմամբ) պայմաններում, ըստ էության, վերածվում է հայեցողական լիազորության, մյուս կողմից, մեր գնահատմամբ, անգամ այդպիսի որոշման ընդունման պարագայում չի հաղթահարվում մեր կողմից  նշված խնդիրը: 
	Տես 1-ին կետը:

	
3. Վարչապետի աշխատակազմի գործերի ֆինանսատնտեսագիտական վարչություն
	18.11.2025թ.

	
	N 02/16.5/37414-2025

	1. «Գնումների մասին» օրենքում լրացում կատարելու մասին» օրենքի նախագծով առաջարկվում է «Գնումների մասին» օրենքը լրացնել հետևյալ բովանդակությամբ 46.1-ին հոդվածով՝ գնման գործընթացի շրջանակներում պատվիրատուի և գնահատող հանձնաժողովի գործողությունների (անգործության) և որոշումների բողոքարկումը չի կասեցնում գնման գործընթացը, եթե տվյալ գործընթացի հրավերը պարունակել է տեղեկություն գործընթացը հանրային կամ պաշտպանության և ազգային անվտանգության շահերի ապահովման նպատակով կազմակերպված լինելու մասին: ՀՀ կառավարությունը կարող է սահմանել հրավերում նույն հոդվածի 1-ին մասով նախատեսված տեղեկությունը ներառելու սահմանափակումներ և պայմաններ:
Միաժամանակ, «Հայաստանի Հանրապետության քաղաքացիական դատավարության օրենսգրքում փոփոխություն և լրացումներ կատարելու մասին» օրենքի նախագծով (այսուհետ՝ Նախագիծ) առաջարկվում է վերոգրյալով պայմանավորված՝ կատարել մի շարք փոփոխություններ, մասնավորապես՝
Առաջարկվում է Օրենսգրքի 234․12-րդ՝ «Գնումների հետ կապված վեճերով կայացված վճիռների օրինական ուժի մեջ մտնելը» հոդվածը լրացնել հետևյալ բովանդակությամբ 3-րդ մասով՝  Պատվիրատուի և գնահատող հանձնաժողովի գործողությունների (անգործության) և որոշումների բողոքարկման հետ կապված վեճերով դատարանի եզրափակիչ դատական ակտերի կատարումը սույն օրենսգրքի 370-րդ հոդվածի 5-րդ մասի և 394-րդ հոդվածի 6-րդ մասի հիմքով չի կարող կասեցվել:
Հաշվի առնելով այն, որ նշյալ խմբագրությունը կարող է տարընկալումների առիթ լինել, առաջարկում ենք «Պատվիրատուի և գնահատող հանձնաժողովի գործողությունների (անգործության) և որոշումների» բառերը փոխարինել «Գնումների մասին օրենքի 46․1-ին հոդվածով սահմանված՝ պատվիրատուի և գնահատող հանձնաժողովի գործողությունների (անգործության) և որոշումների»  բառերով:
	Տես 1-ին կետը:
Ինչ վերաբերում է քաղաքացիական դատավարության օրենսգրքի մասով ներկայացված առաջարկությանը, ապա գտնում ենք, որ բացակայում է տարընկալման խնդիրը, նկատի ունենալով, որ այդ կարգավորումը նախատեսված է գնումների հետ կապված վեճերով վարույթի գլխում: Ընդ որում 234.5 հոդվածի 1-ին մասը նախատեսում է, որ դատարանը սույն գլխով սահմանված կարգով քննում և լուծում է «Գնումների մասին» օրենքի 46-րդ հոդվածի 1-ին մասով սահմանված՝ պատվիրատուի և գնահատող հանձնաժողովի գործողությունների (անգործության) և որոշումների բողոքարկման հետ կապված վեճերը: 

	2. Տեխնիկական առումով առաջարկում ենք Նախագծի 3-րդ հոդվածում «վերաքննիչ վարույթը կարճելու մասին որոշումների, դեմ վճռաբեկ բողոք կարող է բերվել» բառերը փոխարինել «վերաքննիչ վարույթը կարճելու մասին որոշումների դեմ վճռաբեկ բողոք կարող է բերվել» բառերով:
	Ընդունվել է: Նախագծում կատարվել է համապատասխան փոփոխություն:

	
4. Վարչապետի աշխատակազմի գործերի կառավարչության վարչություն
	18.11.2025թ.

	
	N 02/16.5/37414-2025

	««Գնումների մասին» օրենքում լրացում կատարելու մասին և «Հայաստանի Հանրապետության քաղաքացիական դատավարության օրենսգրքում փոփոխություն և լրացումներ կատարելու մասին» Հայաստանի Հանրապետության օրենքների նախագծերին հավանություն տալու մասին» ՀՀ կառավարության որոշման նախագծի փաթեթի վերաբերյալ սկզբունքային առարկություններ չկան։ Միաժամանակ, հարկ է նկատել հետևյալը․
 Օրենքի նախագծով լրացվող՝ 46.1 հոդվածի 1-ին մասով նախատեսվում է, որ գնման գործընթացի շրջանակներում պատվիրատուի և գնահատող հանձնաժողովի գործողությունների (անգործության) և որոշումների բողոքարկումը չի կասեցնում գնման գործընթացը, եթե տվյալ գործընթացի հրավերը պարունակել է տեղեկություն գործընթացը հանրային կամ պաշտպանության և ազգային անվտանգության շահերի ապահովման նպատակով կազմակերպված լինելու մասին: Նույն հոդվածի երկրորդ մասով նախատեսվում է, որ Կառավարությունը կարող է սահմանել հրավերում հոդվածի 1-ին մասով նախատեսված տեղեկությունը ներառելու սահմանափակումներ և պայմաններ:
Նշված համատեքստում հանրային շահի հասկացությունը խիստ անորոշ է և լրացուցիչ հստակեցման կարիք ունի՝ մի կողմից, կողմից գնման գործընթացի կասեցումից խուսափելու նպատակով առաջարկվող կարգավորման համատարած կիրառումը (այդ թվում՝ անհարկի կիրառումը) բացառելու համար։ 
Միևնույն ժամանակ, «հանրային շահ» հասկացության բովանդակությունը անհրաժեշտաբար պետք է ներառի բոլոր այն դեպքերը, որոնք առնչվում են Կառավարության առաջնահերթություններին և ռազմավարական ծրագրերին և պահանջում են արագ և արդյունավետ իրականացում: Սա հատկապես վերաբերում է ներպետական և միջազգային պարտավորություններով պայմանավորված գործընթացներին, որոնց իրականացման ընթացքում ճկունությունը և գործընթացի անխափան ընթացքը կենսական նշանակություն ունեն:
Ուստի,  վերոգրյալի հաշվառմամբ, առաջարկում ենք մանրամասնորեն անդրադառնալ նաև այն իրավիճակներին, երբ գնման գործընթացի կասեցումը կարող է ոչ միայն խոչընդոտել, այլև լրջագույն ռիսկեր առաջացնել՝ ինչպես միջազգային, այնպես էլ ազգային մակարդակներում (նշվածն առավելապես վերաբերում է կարևորագույն միջազգային կամ համապետական միջոցառումերի կազմակերպման գործընթացներին), երբ գնման գործընթացի կասեցումը ոչ միայն կխաթարի միջոցառման կազմակերպման ընթացքը, այլև կստեղծի միջազգային պարտավորությունների չկատարման ռիսկեր, որոնք կբերեն պետության հեղինակության և վստահելիության էական խաթարման, հնարավոր լրացուցիչ ծախսերի, միջոցառումների բովանդակային և տեխնիկական կազմակերպման ձախողման կամ թերի իրականացման։ 
Այսպիսով, առաջարկում ենք օրենսդրական նախաձեռնությամբ հստակեցնել հանրային շահի սահմանումը՝ մատնանշելով այն պայմանները, երբ գնման գործընթացի կասեցումը կարող է նշանակել վնասներ պետության համար՝ ուղղակիորեն կապված ռազմավարական նշանակություն ունեցող նախագծերի և միջոցառումների կազմակերպման հետ:
	Տես 1-ին կետը

    ??????????   ?????????   ???????????   ???????????????????? ,  ???????????? ,  ????????????   ??????????     ??   ???????   ??????????????   ???????????????   ????????????????? ?   ??????????    

1 .  ?????????   ???????????   ????????????   ???????????    18.11.2025 ? .  

N   02/16.5/37414 - 2025  

